
AJANDA ÓPÓTINITE 2015:  
RESTORE POSIBLITE EKONOMIK  

Re: Bann Laj pou nan Tout Eta a pou Tout Nouyòkè 

 

Dat: 16 janvye 2015 

 

 

Administrasyon Cuomo a jodi a te prezante twazyèm eleman nan “Ajanda Opòtinite 2015 Eta” 

Gouvènè Cuomo a – yon pwogram bann laj $1 milya kap twouve alafwa resous piblik ak prive 

pou garanti Nouyòkè genyen entènèt grann vitès disi lane 2019. Sa reprezante envestisman ki 

pi gwo ak pi eklere eta a fè nan depwaman bann laj pou tout moun nan peyi a.  

 

Pou reyalize sa, Gouvènè Cuomo pral kreye Pwogram Bann Laj New NY $500 milyon an kap 

itilize lajan kapital ki soti nan akò ak bank pou enkouraje sektè prive bay plis bann laj grann 

vitès nan zòn ki pa gen ase ak sa ki gen ditou. Founisè bann laj ak kominote pral itilize lajan sa 

pou bay sèvis nan yon zòn yo chwazi, epi dwe reponn ak kalifikasyon annapre yo:  

• Envestisman sektè prive jimle. Founisè bann ap chèche itilize lajan sa pou founi pou 
pi piti yon patisipasyon finansyè 1:1 ki pral fè pwogram nan depase 1 milya. 

Envestisman Eta a pral sèvi pou estimile konpetisyon nan mache bann laj la kote pa gen 

ankenn oswa yon ti kras; sa k ap amelyore sèvis bon mache ak bon kalite.  

• Vitès bann laj san parèy. Founisè bann laj dwe bay pou pi piti 100 Mbps, ak priyorite 

bourad lajan pou sila yo kap founi pwi gwo vitès la nan pi piti pri. Nan sèten ka limite, 

founisè ka ofri vitès 25 Mbps nan zòn pi rekile ki pa gen bann laj ak sa ki pa gen ase 

(plis pase twa fwa nòm jounen jodi a) ki ka rive nan 100 Mbps oubyen plis – si sa bay pi 

bon fason pou reyalize aksè bann laj pou tout moun nan rejyon an..  

• Kontribisyon lokal pou gide devlopman. Sou baz siksè modèl Connect NY la, chak 

Konsèy Devlopman Ekonomik Rejyonal (REDC) pral remèt yon plan detaye bay Eta a 

kap: 1) Idantifye zòn ki pa gen bann laj oswa pa gen ase; 2) konpile demann atravè 

sektè rezidans, enstitisyon ak komès; 3) detaye mwayen pi ekonomik pou bay aksè pou 

tout moun; epi 4) jwenn resous eta a kote sa posib.  

“Aksè nan entènèt grann vitès enpòtan anpil pou garanti tout Nouyòkè ka rive nan tout posiblite 

ki genyen nan monn teknoloji jounen jodi a,” te deklare Gouvènè Cuomo. “Na p lanse pi gwo 

envestiman bann laj eta a nan peyi a yon fason pou nou fè objektif sa vin yon reyalite. Se 

vreman yon reyalizasyon eklere ki pral amelyore lavi Nouyòkè nan tout rakwen Eta a, epi mwen 

fyè pou fè l vin yon priyorite nan ajanda dezyèm manda administrasyon nou an.” 

 

Bann laj vin pi enpòtan ankò pou fiti New York. Bann laj responsab pou 20 pousan nan nouvo 

dyòb atravè tout biznis ak 30 pousan nan nouvo dyòb nan biznis ki gen mwens pase 20 

anpwaye. Kiltivatè bezwen bann laj pou jere rekòt yo, doktè nan zòn riral bezwen li radyografi 

epi skan yo menm lè yo fè l la, epi etidyan bezwen l pou pran fòmasyon sou entènèt ak dijital.  

 

Sepandan, Eta nou an gen de gwo pwoblèm sou pwen sa: twòp Nouyòkè swa limite nan vitès 

bann laj ki anreta parapò ak konpetitè nou yo nan ekonomi mondyal la, oswa pa gen aksè nan 

bann laj ditou. Angwo, statistik yo pa bon: 

• Yon milyon Nouyòkè ak 4.000 biznis pa ka jwenn aksè nan bann laj nan estanda 

minimòm ki te deja tabli nan Eta a (6 Mbps download ak 1.5 Mbps upload) – vitès ki deja 

twò lan. Pou konprann kijan sis Mbps lan: sa pran apeprè 1.22 èdtan pou telechaje yon 

fim 6 gigabyte nan vitès sa. Menm fim nan pran sèlman 49 segonn pou telechaje nan 

100 Mbps.  

• 5.4 milyon Nouyòkè ak 55.000 biznis pa jwenn aksè nan nan bann laj nan 25 Mbps.  

• 7 milyon Nouyòkè ak 113.000 biznis pa ka jwenn aksè nan bann laj nan 100 Mbps – 

yon vitès minimòm yon ankèt devlopè ekonomik nan lane 2014 te di ki te nesesè pou 

atire ak devlope biznis. Sa gen ladann 70 pou Nouyòkè nan rejyon Nò.  

• Plis pase 2.000 lekòl piblik New York rapòte vitès ki pi ba pase 100 Mbps. Epi apeprè 

500 lekòl piblik pa gen sèvis bann laj ditou.  

 

W ap jwenn yon dekont rejyonal vitès aksè bann laj ki genyen jodi a isit la, ak tou yon 

reprezantasyon vizyèl kominote ki pou kounye a manke 100 Mbps aksè bann laj isit la.  

 

Pou konplete travay Nouvo Pwogram Bann Laj NY la, administrasyon Gouvènè a pral esplore 

tou fason pou fasilite pèmi ak pwosesis, adopte politik kowòdinasyon ak preparasyon, epi tabli 

menm pwosedi nan ajans eta kap ankouraje depwaman bann laj pou kontinye sipòte vitès bann 

laj sa yo ak objektif depwaman. Eta a pral esplore tou fason tou nèf pou jwenn pwòp resous li, 

tankou plis pase 500 mayl fib kap kouri sou New York State Thruway.  

 

Lansman Nouvo Pwogram Bann Laj NY la chita sou travay ki deja ap fèt pou ogmante aksè ak 

adopsyon bann laj nan tout Eta New York. Gouvènè Cuomo deja bay plis pase $70M pou 

ogmante aksè Entènèt grann vitès nan rejyon nò riral ak zòn iben ki pa byen desèvi nan New 

York atravè Connect NY Broadband Grant Program ak lajan devlopman ekonomik anplis.  

 

Nouvo Pwogram Bann Laj NY la vin konplete Lwa sou Lekòl Eklere Gouvènè a votan yo te vote 

nan mwa novanm 2014 la epi mete $2 milya pou distri lekòl kapab ogmante teknoloji nan 

salklas epi garanti tout lekòl New York ekipe ak rezo bann laj solid ak bon mache, ansanm ak 

lòt itilizasyon.  

